
Cwestiynau Cyffredin: hysbysiadau gwrthod dynodydd pleidlais bost
Bwriedir i'r canlynol eich helpu wrth ymateb i amrywiaeth o gwestiynau posibl y gallech eu cael gan etholwyr yn dilyn anfon hysbysiadau gwrthod dynodydd pleidlais bost ar ôl etholiadau. Chi fydd yn penderfynu pa rai o'r cwestiynau hyn yr hoffech i staff etholiadau eu hateb a pha rai rydych yn hapus i eraill, fel staff canolfan alwadau, ymateb iddynt.

1. Gwn fy mod wedi cwblhau fy mhleidlais bost yn anghywir - mae fy mhleidlais bost wedi cael ei wrthod ar gam
Yn ôl y gyfraith, rhaid i'r Swyddog Canlyniadau wirio'r llofnod a'r dyddiad geni ar bob datganiad pleidleisio drwy'r post a ddychwelir a phenderfynu a ydynt yn cyfateb i'r rhai a gofrestrwyd. Os na fyddant, neu os na chawsant eu darparu, rhaid i'r Swyddog Canlyniadau wrthod y bleidlais bost. Mae penderfyniad y Swyddog Canlyniadau yn derfynol. Er mwyn osgoi sefyllfa debyg yn y dyfodol:
	Os gwrthodwyd y bleidlais bost am nad oedd y llofnodion yn cyfateb
	Os gwrthodwyd y bleidlais bost am nad oedd y dyddiadau geni yn cyfateb
	Os gwrthodwyd y bleidlais bost am nad oedd y dyddiadau geni a/neu'r llofnodion wedi'u nodi

	Gwnewch yn siŵr eich bod yn cwblhau'r ffurflen adnewyddu llofnod a anfonwyd atoch a darparwch gopi newydd o'ch llofnod erbyn [rhowch ddyddiad] fan bellaf.
	Gwnewch yn siŵr, y tro nesaf, eich bod yn cynnwys eich dyddiad geni, yn y fformat cywir, ar y datganiad pleidleisio drwy'r post. Rhaid i'r dyddiad geni fod yr un peth â'r un a ddarparwyd gennych ar eich cais.
Ewch i rif 8 os byddant yn awgrymu eu bod wedi rhoi'r dyddiad geni anghywir ar eu cais.
	Gwnewch yn siŵr eich bod yn darparu eich dyddiad geni a'ch llofnod y tro nesaf. Gwnewch yn siŵr eich bod yn dilyn y cyfarwyddiadau a chwblhewch yr holl wybodaeth ofynnol.



2. Mae'n warthus na chafodd fy mhleidlais ei chyfrif.
Yn ôl y gyfraith, rhaid i Swyddog Canlyniadau wirio'r llofnod a'r dyddiad geni ar bob datganiad pleidleisio drwy'r post a ddychwelir a phenderfynu a ydynt yn cyfateb i'r rhai a gofrestrwyd. Rhaid gwneud hyn er mwyn diogelu uniondeb y broses pleidleisio drwy'r post ac mae'n sicrhau mai dim ond y pleidleisiau post hynny a gwblhawyd gan yr etholwr sy'n mynd ymlaen i'r broses gyfrif. Mewn achosion lle mae'r Swyddog Canlyniadau yn fodlon bod y dyddiadau geni a'r llofnodion yn cyfateb, bydd y papur pleidleisio drwy'r post yn mynd ymlaen i'r broses gyfrif. Mewn achosion lle nad yw'r Swyddog Canlyniadau yn fodlon, mae'n ofynnol iddo, yn ôl y gyfraith, wrthod y bleidlais bost. 
Er mwyn osgoi sefyllfa debyg yn y dyfodol:
	Os gwrthodwyd y bleidlais bost am nad oedd y llofnodion yn cyfateb 
	Os gwrthodwyd y bleidlais bost am nad oedd y dyddiadau geni yn cyfateb
	Os gwrthodwyd y bleidlais bost am nad oedd y dyddiadau geni a/neu'r llofnodion wedi'u nodi

	Gwnewch yn siŵr eich bod yn cwblhau'r ffurflen adnewyddu llofnod a anfonwyd atoch a darparwch gopi newydd o'ch llofnod erbyn [rhowch ddyddiad] fan bellaf.
	Gwnewch yn siŵr, y tro nesaf, eich bod yn cynnwys eich dyddiad geni, yn y fformat cywir, ar y datganiad pleidleisio drwy'r post. Rhaid i'r dyddiad geni fod yr un peth â'r un a ddarparwyd gennych ar eich cais.
Ewch i rif 8 os byddant yn awgrymu eu bod wedi rhoi'r dyddiad geni anghywir ar eu cais.
	Gwnewch yn siŵr eich bod yn darparu eich dyddiad geni a'ch llofnod y tro nesaf. Gwnewch yn siŵr eich bod yn dilyn y cyfarwyddiadau a chwblhewch yr holl wybodaeth ofynnol.



3. Ond os byddaf yn darparu fy llofnod a/neu fy nyddiad geni, onid yw'n golygu nad yw fy mhleidlais yn gyfrinachol mwyach?
Yn ôl y gyfraith, rhaid i Swyddog Canlyniadau ddarparu dwy amlen ar wahân wrth ddychwelyd pecyn pleidleisio drwy'r post:

1. Amlen A: defnyddir hon i ddychwelyd y papur(au) pleidleisio a gwblhawyd
1. Amlen B: defnyddir hon i ddychwelyd amlen A a'r datganiad pleidleisio drwy'r post (h.y. y ffurflen lle y gofynnir i'r pleidleisiwr ddarparu ei lofnod a'i ddyddiad geni)

Mae'r ddwy amlen ar wahân hyn yn helpu i ddiogelu cyfrinachedd y bleidlais. Mae hyn yn sicrhau bod unrhyw fanylion a ddarperir ar y datganiad pleidleisio drwy'r post - sy'n cynnwys enw, cyfeiriad, llofnod a dyddiad geni'r pleidleisiwr - yn cael eu cadw ar wahân i'r papur(au) pleidleisio a farciwyd.

Bwriedir i'r broses o agor pecynnau pleidleisio drwy'r post hefyd ddiogelu cyfrinachedd y bleidlais. Pan fydd y Swyddog Canlyniadau yn cael pecyn pleidleisio drwy'r post wedi ei gwblhau, rhaid iddo ddilyn rheolau caeth ynghylch prosesu'r gwaith papur er mwyn cynnal cyfrinachedd y bleidlais. Dim ond pan fydd y datganiadau pleidleisio drwy'r post wedi cael eu gwirio ar wahân y caiff yr amlenni sy'n cynnwys y papur(au) pleidleisio eu hagor. Hefyd, rhaid i bapurau pleidleisio gael eu cadw wyneb i lawr drwy gydol y broses hon fel na all neb weld sut y cawsant eu cwblhau.
4. Efallai fy mod wedi darparu dyddiad geni anghywir y tro cyntaf i mi wneud cais. A allwch ddweud wrthyf pa ddyddiad geni a ddarperais ar y cais?
Os credwch eich bod wedi darparu'r dyddiad geni anghywir ar eich cais gwreiddiol, dylech gwblhau cais newydd i bleidleisio drwy'r post. Gallwch lawrlwytho pleidlais bost o www.dybleidlaisdi.co.uk neu gallwn anfon ffurflen atoch drwy'r post, os oes well gennych.
5. Pam fy mod wedi cael yr hysbysiad hwn? Wnes i ddim pleidleisio drwy'r post yn yr etholiadau diwethaf neu dydw i ddim erioed wedi gwneud cais i bleidleisio drwy'r post
Mae ein cofnodion yn dangos eich bod wedi gwneud cais i bleidleisio drwy'r post a bod pleidlais bost wedi cael ei hanfon atoch a'i dychwelyd wedi hynny. Byddwn yn edrych ar y data eto ac os cadarnheir bod cais wedi'i wneud a phleidlais bost wedi ei dychwelyd, byddwn yn codi'r mater hwn gyda'r heddlu. Gallwn ni neu'r heddlu ofyn i chi gadarnhau, drwy ddatganiad, na wnaethoch gais am bleidlais bost. 
6. Ond bydd fy llofnod yn wahanol bob tro gan fod gennyf gyflwr sy'n golygu na allaf lofnodi yn yr un ffordd bob tro. Ydy hyn yn golygu y caiff fy mhleidlais bost ei gwrthod bob tro?
Os oes gennych anabledd neu gyflwr sy'n golygu nad yw eich llofnod yn gyson, gallwch wneud cais i'r gofyniad i chi ddarparu eich llofnod ar y datganiad pleidleisio drwy'r post gael ei hepgor. Fodd bynnag, gofynnir o hyd i chi ddarparu eich dyddiad geni a gaiff ei wirio yn erbyn y dyddiad geni a nodwyd gennych ar eich cais gwreiddiol. Gallwch gael ffurflen i ofyn am hepgoriad llofnod drwy [rhowch wybodaeth ynghylch sut i gael ffurflen gais hepgor llofnod].  Ar y ffurflen, gofynnir i chi gynnwys y rheswm dros eich cais ac, os bydd angen help arnoch i gwblhau'r ffurflen, bydd hefyd yn gofyn am enw a chyfeiriad y person a wnaeth eich helpu. Yna bydd y Swyddog Cofrestru Etholiadol yn penderfynu a ddylid caniatáu'r cais am hepgoriad.

7. Rwyf am edrych ar fy natganiad pleidleisio drwy'r post er mwyn gweld beth ddigwyddodd. A allaf ei weld?
Gallwch, mae'r rheolau yn caniatáu i'r datganiad pleidleisio post gael ei archwilio[footnoteRef:1], ond nid yw edrych ar y datganiad pleidleisio drwy'r post yn mynd i wyrdroi penderfyniad y Swyddog Canlyniadau. Mae penderfyniad y Swyddog Canlyniadau yn derfynol ac ni ellir ei herio, heblaw drwy ddeiseb etholiadol. (Mae deiseb etholiadol yn broses gyfreithiol ar wahân. Dim ond ar seiliau cyfyngedig y gellir cyflwyno deisebau ac o fewn 21 diwrnod calendr i'r canlyniad. Gallwch ddarllen mwy am ddeisebau drwy lawrlwytho Rhan 6 o ganllawiau'r Comisiwn i ymgeiswyr ac asiantiaid ar gyfer yr etholiad perthnasol: www.electoralcommission.org.uk/cymru/i-am-a/candidate-or-agent). [1:  Rhaid gwneud cais i archwilio dogfennaeth etholiad yn ysgrifenedig a nodi pa ddogfen (y datganiad pleidleisio post) i'w harchwilio a phwy fydd yn archwilio'r ddogfen. Rhaid i'r cais hefyd nodi'r dyddiad y maent am archwilio'r ddogfen.] 


Beth sy'n bwysig nawr yw nad ydych yn methu etholiadau neu refferenda yn y dyfodol. Er mwyn osgoi sefyllfa debyg yn y dyfodol:

	Os gwrthodwyd y bleidlais bost am nad oedd y llofnodion yn cyfateb
	Os gwrthodwyd y bleidlais bost am nad oedd y dyddiadau geni yn cyfateb
	Os gwrthodwyd y bleidlais bost am nad oedd y dyddiadau geni a/neu'r llofnodion wedi'u nodi

	Gwnewch yn siŵr eich bod yn cwblhau'r ffurflen adnewyddu llofnod a anfonwyd atoch a darparwch gopi newydd o'ch llofnod erbyn [rhowch ddyddiad] fan bellaf.
	Gwnewch yn siŵr, y tro nesaf, eich bod yn cynnwys eich dyddiad geni, yn y fformat cywir, ar y datganiad pleidleisio drwy'r post. Rhaid i'r dyddiad geni fod yr un peth â'r un a ddarparwyd gennych ar eich cais.
Ewch i rif 8 os byddant yn awgrymu eu bod wedi rhoi'r dyddiad geni anghywir ar eu cais.
	Gwnewch yn siŵr eich bod yn darparu eich dyddiad geni a'ch llofnod y tro nesaf. Gwnewch yn siŵr eich bod yn dilyn y cyfarwyddiadau a chwblhewch yr holl wybodaeth ofynnol.




8. Rwy'n credu fy mod wedi gwneud camgymeriad efallai ac wedi rhoi'r dyddiad geni anghywir ar fy nghais - rwy'n credu fy mod wedi nodi'r dyddiad geni anghywir efallai ar ffurf MM-DD-BB.
Os credwch eich bod wedi darparu'r dyddiad geni anghywir ar eich cais gwreiddiol, dylech gwblhau cais newydd i bleidleisio drwy'r post. Gallwch lawrlwytho ffurflen gais am bleidlais bost o www.dybleidlaisdi.co.uk neu gallwn anfon ffurflen atoch drwy'r post, os oes well gennych. 

9. Beth fydd yn digwydd os na ddarparaf lofnod newydd?
Os gofynnwyd i chi ddarparu llofnod newydd ac nid ydych wedi gwneud hynny, anfonir hysbysiad atgoffa atoch ar [rhowch ddyddiad].  Os nad ydych wedi darparu llofnod newydd erbyn [rhowch ddyddiad] ni fyddwch yn gymwys mwyach i bleidleisio drwy'r post.  Yna bydd angen i chi bleidleisio'n bersonol yn eich gorsaf bleidleisio neu gyflwyno cais newydd i bleidleisio drwy'r post.

10. Nid wyf am bleidleisio drwy'r post mwyach
 Gallwch ganslo eich pleidlais bost unrhyw bryd a hyd at 5pm, 11 diwrnod gwaith cyn etholiad neu refferendwm.  Yr unig eithriad i hyn yw na chewch ganslo na gwneud unrhyw newidiadau i'ch trefniadau pleidleisio absennol ar gyfer yr etholiad neu'r refferendwm hwnnw, os ydych eisoes wedi dychwelyd eich pleidlais bost ar gyfer yr etholiad neu'r refferendwm.

